
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
শহরবাসের ইতিকথা brS
মাঝে মাঝে সে বিস্ময়ভরা চোখে পীতাম্বরের দিকে চাহিয়া থাকে। অবাক হইয়া ভাবে, কী মানুষটা এই সেদিন গাঁ হইতে শহরে আসিয়াছিল, অল্প সময়ের মধ্যে সে কী হইয়া গিয়াছে! চোখের সামনে বদলাইয়া না গেলে হঠাৎ দেখিয়া হয়তো সে পীতাম্বরকে চিনিতেই পারিত না !
লাবণ্য বলে, চালাক চতুর মানুষ তো, ফন্দিফিকির করে পয়সা উপায় করছে।
মোহন বলে, কিছু কিছু উপায় করছে সেটা বোঝাই যায়-কী ভাবে করছে তাই ভাবছিলাম।
পীতাম্বরকে জিজ্ঞাসা করিবে ভাবিয়াও এই জন্য মোহন সংকোচ বোধ করিতেছিল।
সদুপায়ে-পাঁচজনকে অনায়াসে জানানো যায় এমন উপায়ে-পীতাম্বর ইতিমধ্যেই কলকাতা শহরে পয়সা রোজগার করিতে আরম্ভ করিয়াছে, এটা তার বিশ্বাস হইতে চায় না।
জিজ্ঞাসা করিয়া পীতাম্বরকে শুধু বিব্রত করা হইবে-বানাইয়া বানাইয়া কতগুলি লাগসই মিথ্যা বলিতে বাধ্য করা হইবে।
উপায়টা প্ৰকাশ পাইয়া গেলে তাকে বিব্রত হইতে হইবে না তো ?
পরদিন সকালে পীতাম্বরের বাবু সাজিয়া বাহির হওয়ার সময় সে তাকে জিজ্ঞাসা করে, কাজ কম কিছু করছেন নাকি ?
হ্যা, বাবা, করছি কিছু কিছু।
কী কাজ ?
এই ঘুরে ঘুরে বিক্ৰি করি এটা ওটা।
মোহন আশ্চর্য হইয়া যায়। এটা ওটা বিক্রি করিতে হইলে আগে তো এটা ওটা কিনিতে হয়। সে টাকা পীতাম্বর পাইল কোথায় ? ওর কলকাতায্য আসিবার গাড়িভাড়াটা পর্যন্ত তাকে দিতে হইয়াছিল।
কী বিক্রি করেন ?
क्षुब्लन वैी !
পীতাম্বরকে খুব খুশি মনে হয়। একটু গর্বের সঙ্গেই সে বলে, হাঁ বাবা, কাল একটা গাড়ি বেচেছি। ধীরেনবাবু একটা গাড়ি কিনবেন শুনলাম কি না, চেনো না ধীরেনবাবুকে ? কাছেই থাকেন, একুশ নম্বর বাড়িতে। তা খবরটা শুনে মোটরওলার দোকানে গিয়ে বললাম, একজন গাড়ি কিনবে, ঠিকানা বললে আমায় কত দেবে ? ঠিকানা নিয়ে ওরা লোক পাঠিয়ে দিলে, সে হল গিয়ে ও মাসের তেইশ তারিখ। কাল ধীরেনবাবু গাড়িটা কিনেছেন। আমি ভাবছিলাম মোটরওলারা ঠকাবে বুঝি। তা গিয়ে চাইতেই কুড়িটা টাকা দিলে। কলকাতার লোকেরা বড় ভালো বাবা, কেউ কাউকে ঠকায় না।
মোটে কুড়ি টাকা দিলে ?
ঠিকানা বলার জন্যে আর কত দেবে বাবা ? ওই ঢের দিয়েছে। গাড়িটা বিক্রি করেছে। ওদেরই লোক। নিজে যদি কারও কাছে একটা গাড়ি বেচিতে পারি
মোহন নিজে হইতে সাগ্রহে বলিয়াছিল, আমার জানাশোনা কেউ কিনবে শুনলেই আপনাকে জানাবা কুড়ি টাকা নয়, ফুল কমিশন আদায় করে নেবেন কিন্তু। এক কোম্পানি দিতে না চায়, অন্য কোম্পানি দেবে।
মানিক ৫ম-৬

		 এই পাতা শেষ সম্পাদিত হয়েছে ১৮:৪৯টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		
	






